
O museo municipal de Vigo 
“Quiñones de León” presenta 
con esta exposición unha 
selección ampla dos fondos 
que ingresaron na súa 
colección de arte galega nos 
últimos cinco anos.

Maioritariamente estas obras 
chegaron ao museo como 
doazón, é dicir, como entrega 
desinteresada de cidadás e 
cidadáns que, con gran 
xenerosidade, por inquedanza 

cultural, por amor á cidade de 
Vigo, ao seu museo... decidiron 
compartir co colectivo obras 
de arte que ata de agora eran 
de exclusivo goce individual.

Ingresaron así obras de 
artistas sen representación na 
colección como o ferrolán 
Tomás Barros, relativamente 
esquecido trala súa morte pero 
de crecente interese para a 
crítica especializada; o 
popular, e recentemente 

desaparecido, escultor e pintor 
Eiravella; ou o vigués Ernesto 
Bao, máis coñecido, na súa 
mellor época, como deseñador 
que como pintor.

Doutros reforzouse a súa 
presencia como Isaac Díaz 
Pardo, do cal se presentan 
dúas extraordinarias series de 
tintas que sen dúbida van 
redimensionar a figura de 
Isaac como ilustrador; López 
Garabal cun extraordinario 

exemplo da súa etapa de 
madurez; Carlos Sobrino; 
Abelardo Bustamante; ou Xosé 
Guillermo, artista múltiple de 
forte arraigamento en Vigo e do 
cal se presenta un particular 
autorretrato.

No que concerne a depósitos 
temporais o museo ten 
recibido a confianza de dúas 

importantes institucións. O 
Museo Nacional Centro de 
Arte Reina Sofía achegou un 
gran exemplo do pintor Xosé 
Freixanes. O Círculo Mercantil 
de Vigo, unha magnífica 
selección de autores como 
Lodeiro, Sevillano, Sobrino ou 
Antonio Fernández.

Tomás Barros. Sara Abelardo Bustamante. Sen título

Xosé Guillermo. Autorretrato con Agapito 
a través do espello

Manuel López Garabal. Nena na feira



Pinacoteca Francisco Fernández del Riego

Abeleira Menéndez, 8. Vigo 

Do 13 de agosto de 2020 ao 28 de febreiro de 2021

Martes a venres: de 18:00 a 21:00 h

Sábados: de 12:00 a 14:00 e de 18:00 a 21:00 h

Domingos e festivos: de 12:00 a 14:00 h

Luns pechados (incluídos festivos)

Isaac Díaz Pardo. Portada. Ilustración do 
libro Espantapájaros. 


